
Amirka Na Tare Da Nijeriya Kan BunKasa Tattalin Arziki

Lokacin da yake jawabi, jiya, a wajen Babban Taron Hukumar Kanana da
Matsakaitan Harkokin Cinikin Nijeriya da Amirka, dangane da al’amurran da suka
shafi Kafawa Da Bai wa Kananan Harkokin Sana’o’i Kudade, Babban Jami’in
Harkokin Jakadancin Amirka, David Young, ya bayyana cewa, Kasar Amirka na
bayar da dolar Amirka fiye da miliyan 500, tallafa wa Nijeriya, a fagen harkokin
kiwon lafiyar da tsaro, bayan kuma Kara mayar da hankali ga abubuwan dake kawo
daidaituwa da kuma bunKasar harkokin tattalin arzikin Kasar.

“Mun lura cewa, dukan gudunmawar da za mu bayar game da cimma burin
harkokin kiwon lafiyar tsaro, ta danganta ne, ga wadatuwar tattalin arziki,” in ji shi.
Mista Young ya sake yin kira ga Taron Harkokin Cinikin Amirka, a Afrika, na
makonni biyu, da ake yi, yanzu, a Birnin New York, inda Shugaba Obama ya
bayyan: “Dukan inda na je, tun daga Kasar Senegal, har ya zuwa ta Afrika ta Kudu,
jama’ar Afrika sun dage ne, kan su ba su son wani taimako, sun fi son gudanar da
harkokin ciniki. Abokan hulda suke bukata, ba iyayen giji ba. Sun fi son su
gudanar da harkokin kasuwanci, da kuma bumKasa su. . . kuma Kasar Amirka, a
shirye ta ke, da ta hada hannu, kan irin haka, na dogon lokaci.”

Ya kuma sake tuna irin batutwan da tsohon jakada, James Entwistle, kan tunatar da
Nijeriya, na cewa zumuncin dake tsakanin Kasashen biyu, hakika, hadin gwiwa
ne, dayansu shine Kasar Amirka ba ta Kulla Nijeriya komai, sai da goyon bayanta.
Young ya bayyana cewa, taimakon da Kasar Amirka ke bai wa bunKasar tattalin
arzikin Afrika, a lokacin Shugaba Obama, ya hada da sabunta harkokin Dokar
Shirin Bayar da Dama da BunKkasa Harkokin Afrika, (AGOA), na shekaru da dama.
Sauran muhimman matakan da Amirka ta dauka, sune: Kaddamar da tsare-tsaren
Harkokin Ciniki da Samar da Wutar Lantarki a Afrika, da KirKiro da Gudanar da
Gangami Kan Harkokin Kasuwanci, a Afrika, da kuma Kara dagewar Bankin
Harkokin Saye da Sayarwa, da na Hukumar Zuba Jari a Kasashen Waje, (OPIC),
da kuma Hukumar Kalubalatar Yanayin Karni, (MCC).



Babban Taron na Harkoin Kafawa da Bayar da Kudaden ga Kanana da
Matsakaitan Harkokin Kasuwancin Nijeriya ta Amirka, na shekarar 2016, wani
hadin gwiwa ne da inganta zuba jarurrukan da aka bullo da shi, a tsakaninsu, tare
da hadin kan Sashen Harkokin Tattalin Arziki, na Ofishin Jakadancin Amirka, a

Nijeriya.

